
abi cinereum in pulverem, taetris abi

vrenda flammis Lemnii semper fabri.

Mudarra, spernit tegmen effrenis dolor.

Melius furentis Herculis partes aget.

Restitue ferrum. MUD. Stulta consilia cave.

Agnoscet aula. ALP. Scilicet tyro recens

Per castra fraudum milito. Novi lupum,

noui bidentem fingere, annosus Sinon.

Vtrâque notum veste me socii tenent.

MUD. -Quid, si requirat Roma, si causae iubet

adesse praetor? ALP. -Patria Alpinum iuga

notumque montes inter horrentes specum

petiisse narra. Nempe clamores fugit,

fugit inquieta iurgia cruenti fori.
 
Bacchabor isto tectus interea sago

unâque vulsam subruam Romam die.

Si vis fatiscat tutus occurret dolus.

MUD. -Socios petamus: indolem timeo vagam

levis Navarri, mobili est levior Noto.

ALP. -Exorere Titan, sparge crinem flammeum,

fraus palliata nec oculum caeli timet.14. [1]

NIG. -Non tot marinus ora sibi fingit Deus

quot fraudulentus, crimen vt coeptum patret.

Quin tibi nigrantes flammei vultus Notus

exurere liceat. Saepe tenebrarum pater

sibi finxit aureum lucis amissae decus.

Vultum 15. [2] o nitentem! Renuit haud talem, reor,

Aurora sponsum! Perperam nomen Nigri

Lutherus atro latice temulentus dedit.



Res agitur ingens: gnauus Alpini premam

	↑ 14. abeunt.

	↑ 15. Vultu in saecula contemplatur.

